
	. সমাপ্তি। আসনে বসিল, এবং তাহার বিক্ষিপ্ত চিত্তকে সংযত করিবার চেষ্টা করিল।


সত্য কথা বলিতে কি, তাহার চিত্তকে সংযত্ত ও সুব্যবস্থিত করিবার বিশেষ আবশ্যক ছিল; আট বৎসরের স্মৃতি তাহার মাথার ভিতর দিয়া নৃত্য করিয়া ছুটিতেছিল, এবং তাহাকে যথাতথা নাচাইয়া লইয়া ফিরিতেছিল; আর সেই সমুদয়ের তলদেশে এক অপূরণীয় অভাবের অপরিস্ফুট বেদনাময় অনুভূতিতে তাহার হৃদয় যেন ফাটিয়া যাইতেছিল। অস্তমানরবিশিমালা তাহার মাথার উপর রঞ্জিত কাচের মধ্যদিয়া আসিয়া বিপরীত দিকের ভিত্তিগাত্রে নানা বিচিত্রবর্ণে বিচ্ছুরিত হইতেছিল। স্থানটির অক্ষুন্ন নিস্তব্ধতা তাহার হৃদয়কে অল্পে অল্পে উপশান্ত করিল। সে বেদীর দিকে ফিরিয়া তাকাইল, তারপর হাতে মাথা রাখিয়া ঝুকিয়া পড়িয়া কাতরস্বরে বলিতে লাগিল-“যদি একবার আমি আচাৰ্য্যকে পাঁচ মিনিটের জন্যও দেখতে পেতাম, আমার হৃদয়ে কি হচ্ছে, তার কাছে আমি কতদুর ঋণী, আমি তাকে কি ভালবাসতাম, কি ভক্তি করতাম, জীবনে মরণে তারই পদাঙ্ক অনুসরণ করতে আমি কিরূপ তনিশ্চয় হয়েছি, যদি তাকে সব বলতে পারতাম, তা হলে আমি অক্লেশে সমস্তই সহ্য করতাম। কিন্তু তিনি আমার হৃদয়ের কথা
জেনে চলে গেলেন, এ দুঃখ যে আমি কিছুতেই বরদাস্ত করতে পারি না”-“কিন্তু সত্যই কি তিনি এ সব কথা জানতে পারছেন।
?”-এ চিন্তা মনে আসিতেই সে চমকিয়া উঠিল—“তিনি কি এই এখন, এই ভজনালয়েই, আমার কাছে নাই? যদি থাকেন তা হলে তিনি যেমন ইচ্ছা করেন আমি কি সেইভাবেই তার জন্য শােক করছি—অথবা তার সঙ্গে পুনর্মিলনের সময় আমি নিজেই যেমন ইচ্ছা করব, সেইভাবেই শােক করছি ?”

		 এই পাতা শেষ সম্পাদিত হয়েছে ১২:৫৬টার সময়, ৮ অক্টোবর ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

